
ID-DIPARTIMENT GĦALL-KURRIKULU,  

TAGĦLIM TUL IL-ĦAJJA U IMPJEGABILITÀ 

Id-Direttorat għall-Programmi ta’ Tagħlim u Assessjar 

It-Taqsima tal-Assessjar Edukattiv  
 

L-Eżamijiet Annwali tal-Iskejjel Medji / Sekondarji 2022 
 

IL-MALTI BĦALA LINGWA                  L-ORALI                 IL-ĦIN: 10 minuti 

BARRANIJA 
 

 

 

   Il-Karta tal-Istudenti 
  

  

 Test 1    Is-Silta għall-Qari                                 (5 minuti, 10 marki)  

 

Għalliema: 

 

• Aqra s-silta f’qalbek.  

Imbagħad se nistaqsik żewġ mistoqsijiet dwarha.  

(6 marki, 3 marki kull waħda) 

                                                               

• Aqra b’vuċi għolja s-sentenza li hi miktuba b’tipa skura. 

            (4 marki) 

  

Il-kelb tan-nannu Salv 

“Il-kelb huwa l-ikbar ħabib tal-bniedem” – dejjem hekk nafu jgħid lin-nannu 

Salv. In-nannu tiegħi dejjem tarah idur bil-kelb; kemm fid-dar, kif ukoll barra. 

Ma jgħaddux mingħajr xulxin! Il-kelb tan-nannu Salv jismu Max u għandu 

għaxar snin. Kuluru jagħti fil-kannella u għajnejh huma suwed u kbar. Iħobb 

jiekol l-aktar il-laħam u l-hena tiegħu jmur xi passiġġata fin-natura! 

Dejjem jiġri u jilgħab bil-ballun li kien xtralu n-nannu. Meta n-nannu tiegħi 

weġġa’ ftit saqajh u ma setax jinżel mis-sodda għal ġimgħa sħiħa, Max ma 

ċċaqlaqx minn ħdejh.   

 

 

Aqleb il-paġna 

 

  

 

 

 

 

Il-Malti  

bħala Lingwa 

Barranija 

Rotta 1 

 

5 – 6 – 7 – 8 



  

Paġna 2 minn 2                          Il-Malti bħala Lingwa Barranija – L-Orali – Il-Karta tal-Istudenti Rotta 1 – 2022  

   

It-Taħdit                                                                       (5 minuti, 10 marki) 

 

Ħares sewwa lejn din l-istampa. Aqra sewwa l-mistoqsijiet u pprepara sabiex 

tweġibhom.  

 

Fuq karta separata tista’ tikteb xi noti qosra biex jgħinuk waqt it-taħdita. 

L-għalliema se jistaqsuk 2 mistoqsijiet minn Taqsima A, 3 minn Taqsima B 

u 1 minn Taqsima Ċ. 

 

Taqsima A                                                                                       (2 marki) 

i. X’qed tara fl-istampa? 

ii. X’inhu l-passatemp ta’ dawn it-tfal? 

iii. X’inhu l-passatemp tiegħek? 

iv. Fejn tipprattika l-passatemp tiegħek? 

 

Taqsima B                                                                                      (6 marki) 

i. Taħseb li dawn it-tfal huma ħbieb jew aħwa? Għaliex? 

ii. Taħseb li dejjem jaqraw flimkien jew le? Għaliex? 

iii. Il-passatemp tiegħek tagħmlu waħdek jew ma’ xi ħadd? Għaliex? 

iv. Min għenek / ħajrek biex tagħmel dan il-passatemp? 

Taqsima Ċ                                                                                      (2 marki) 

i. Dwar xiex taħseb li huma l-kotba li qed jaqraw it-tfal? 

ii. Iddeskrivi fil-qosor il-passatemp tiegħek. 

   Il-Karta tal-Istudenti 
  

  

 Test 2    Is-Silta għall-Qari                                 (5 minuti, 10 marki)  

 

Għalliema: 

 

• Aqra s-silta f’qalbek.  

Imbagħad se nistaqsik żewġ mistoqsijiet dwarha.  

(6 marki, 3 marki kull waħda) 

                                                               

• Aqra b’vuċi għolja s-sentenza li hi miktuba b’tipa skura. 

                                                                                            (4 marki) 

 

 

Restorant Tas-Sliema 

Nhar il-Ħadd li ġej, għall-ħabta ta’ nofsinhar, se mmur niekol f’restorant mal-

familja tiegħi. Ir-restorant qiegħed Tas-Sliema u hu famuż għall-ikel varjat 

tiegħu. Jien inħobb niekol l-għaġin biz-zalza bajda u l-ġobon. Missieri jħobb l-

istuffat tal-fenek u ommi tippreferi l-lampuka moqlija b’xi biċċa ħobż 

tal-Malti. Oħti dejjem tagħżel l-istess platt: ravjul biz-zalza tat-tadam. Tista’ ma 

tħarisx lejn il-menù! Jien nieħu gost ħafna meta mmorru nieklu f’restorant għax 

l-ikel dejjem ikun tajjeb u wara ma nkunx irrid noqgħod ngħin lil missieri jaħsel 

il-platti!  

 

Aqleb il-paġna 

It-Taħdit                                                                       (5 minuti, 10 marki) 
 

Ħares sewwa lejn din l-istampa. Aqra sewwa l-mistoqsijiet u pprepara sabiex 

tweġibhom.  

 

Fuq karta separata tista’ tikteb xi noti qosra biex jgħinuk waqt it-taħdita. 

L-għalliema se jistaqsuk 2 mistoqsijiet minn Taqsima A, 3 minn Taqsima B 

u 1 minn Taqsima Ċ. 
 

Taqsima A                                                                                      (2 marki) 

i. X’qed tara fl-istampa?  
ii. Fejn qegħdin dawn it-tfal? 

iii. Kemm għandek subien u bniet fil-klassi tiegħek? 

iv. F’liema belt/raħal tinsab l-iskola tiegħek? 
 

Taqsima B                                                                                         (6 marki) 

i. Taħseb li l-lezzjoni hi interessanti jew le? Għaliex? 

ii. Taħseb li l-għalliem qed jieħu gost jagħmel il-lezzjoni? Għaliex? 

iii. Liema huma l-lezzjonijiet favoriti tiegħek? Għaliex? 

iv. Kemm huma twal il-lezzjonijiet? 
 

Taqsima Ċ                                                                                         (2 marki) 

i. Taħseb li kienet lezzjoni normali jew speċjali? Għaliex? 

ii. Għidli kif kienet waħda mil-lezzjonijiet li għoġbitek din is-sena. 

   Il-Karta tal-Istudenti 
  

  

 Test 3    Is-Silta għall-Qari                                 (5 minuti, 10 marki)  

 

Għalliema: 

 

• Aqra s-silta f’qalbek.  

Imbagħad se nistaqsik żewġ mistoqsijiet dwarha.  

(6 marki, 3 marki kull waħda) 

                                                               

• Aqra b’vuċi għolja s-sentenza li hi miktuba b’tipa skura. 

            (4 marki) 

 

 
 

L-appartament ta’ Franco 

Franco joqgħod f’appartament sabiħ ġewwa r-Rabat. Dan l-appartament qiegħed 

fit-tieni sular fi blokka ta’ sitta. Biex tasal għalih trid tgħaddi minn wara l-

kappella tal-Isperanza u tibqa’ tiela’ telgħa żgħira. L-appartament ta’ Franco 

fih: kċina u salott, żewġt ikmamar tal-banju u tlett ikmamar tas-sodda. 

Minn fuq il-bejt tista’ tara veduti mill-isbaħ tal-Imdina. Ftit ’il bogħod, hemm 

ġnien pubbliku attrezzat b’gym u bandli. Il-ħabib tiegħu Andrew joqgħod 

eżattament wara l-ġnien u għalhekk ta’ spiss jiltaqgħu. Normalment, imorru 

dawra bir-rota jew joqogħdu jilagħbu ftit bil-ballun. 

 

 

Aqleb il-paġna  

It-Taħdit                                                                       (5 minuti, 10 marki) 

 

Ħares sewwa lejn din l-istampa. Aqra sewwa l-mistoqsijiet u pprepara sabiex 

tweġibhom.  

 

Fuq karta separata tista’ tikteb xi noti qosra biex jgħinuk waqt it-taħdita. 

L-għalliema se jistaqsuk 2 mistoqsijiet minn Taqsima A, 3 minn Taqsima B 

u 1 minn Taqsima Ċ. 

 

Taqsima A                                                                                        (2 marki) 

i. X’qed tara fl-istampa? 

ii. F’liema staġun ħadu dan ir-ritratt? 

iii. Liema hu l-istaġun favorit tiegħek? 

iv. Liema staġun idejqek l-aktar hawn Malta? 
 

Taqsima B                                                                                         (6 marki) 

i. Taħseb li kien riħ jew le? Għaliex? 

ii. Taħseb li kien hemm ftit nies fuq il-bajja jew ħafna? Għaliex? 

iii. Inti xi tħobb, ix-xita jew ix-xemx? Għaliex? 

iv. Ma’ min tmur il-baħar? 
 

Taqsima Ċ                                                                                         (2 marki) 

i. Xi tħobb tagħmel meta jkun il-maltemp? 

ii. Xi tħobb tagħmel meta jkun il-bnazzi? 


